
Inspeksjonsrapport 2025.136.I.SFRO - Tilsyn 2025 - avfall - Gangstø 
Transport AS Vindafjord 

Denne rapporten omhandlar forhold som ble avdekke under tilsyn hos GANGSTØ TRANSPORT AS 
(verksemdsnummer: 989 113 763) den 06.11.2025. 
 
Rapporten består av følgande deler: 

• Del 1: Resultatet av tilsynet og fristar 
• Del 2: Statsforvaltarens vurdering og grunngiving   
• Del 3: Informasjon om tilsynet 
• Del 4: Annan informasjon 

Del 1: Resultatet av tilsynet og fristar 

Denne delen gir en oversikt over resultatet av tilsynet og kva de må gjere til gitte fristar.  
Nærmare skildring er gitt i del 2. 
 

Statsforvaltaren har avdekt avvik som må rettast snarast 
Følgjande avvik blei avdekte under tilsynet: 

• Avvik 1: Verksemda lagrar avfall på område som ikkje er omfatta av løyvet og har ureining til 
omgjevnadane 

• Avvik 2: Verksemda overskrid mengdeavgrensinga for samtidig lagra avfall  
• Avvik 3: Verksemda tek imot og lagrar avfall som ikkje er omfatta av løyvet 
• Avvik 4: Verksemda tek imot avfall etter opningstid 
• Avvik 5: Område for handtering og lagring av avfall er ikkje tilstrekkeleg sikra 

 
Avvik er manglande etterleving av krav fastsette i eller med heimel i lov. 
 
Me ser alvorleg på avvik 1 og 3.  
 
GANGSTØ TRANSPORT AS må snarast rette opp avvik. Dykk må sende Statsforvaltaren ei skriftleg 
tilbakemelding som viser korleis avvika er retta innan 13. februar 2026. Sjå også varsel om pålegg 
om opplysningar, varsel om pålegg om opprydding og varsel om tvangsmulkt.  

Statsforvaltaren har merknader 
Me har følgjande merknader: 

• Merknad 1: Verksemda må sikre at behaldarar med farleg avfall er tilstrekkeleg vaska 
• Merknad 2: Verksemda må sikre at behaldarar med farleg avfall vert merka 
• Merknad 3: Verksemda har manglar i sin miljørisikovurdering  

 
Merknader er eit tilhøve som tilsynsetatane meiner det er naudsynt å peike på for å ivareta 
ytre miljø, men som ikkje er omfatta av definisjonen for avvik. 
 

De kan bli pålagt å gjennomføre vedtak 
Statsforvaltaren varslar at GANGSTØ TRANSPORT AS kan bli pålagt å gjennomføre følgande vedtak: 
 

1. Pålegg om opplysningar 
2. Pålegg om opprydding 

 
Me viser til varslene på side 10.  
 

De kan bli ilagt tvangsmulkt for ikkje å rette avvik 
Statsforvaltaren varslar at me vil fatte vedtak om tvangsmulkt dersom me ikkje har motteke ein 
skriftleg tilbakemelding på retting av avvik 1 og 3 innan gitte fristar. 
 
Me viser til varsel på side 11. 
 

Me ber om tilbakemelding frå de på e-post 
Me ber om at de sender all skriftleg tilbakemelding til sfropost@statsforvaltaren.no ved Christian 
Finnseth. Merk svaret med saksnummer 2025/15609 og tilsynsnummer 2025.136.I.SFRO. 

Del 2: Statsforvaltarens vurdering og grunngjevnad 

Avvik 1: Verksemda lagrar avfall på område som ikkje er omfatta av løyvet og 
forureining og forsøpling til omgjevnadane 
Dette er et avvik frå følgande krav gitt i regelverket 
• Løyvet punkt 1.8 (Handtering av avfall), punkt 3.3 (Forsøpling) 
Skildring av krav 
Gangstø Transport AS har løyve til å ta imot, sortere, handtere og mellomlagra plastavfall på 
gardsnummer 332, bruksnummer 75 og 77. Det er ikkje tillate å lagre avfall eller produkt utanføre 
verksemda si eigedom som dette løyvet gjeld for. Områda utanfor eigedommen skal ryddast kvar 
veke. 
 
Nærmiljøet rundt avfallsanlegget og sjølve anlegget skal ikkje forsøplast. Transporten inn til anlegget 
må være sikra slik at avfall ikkje faller av under transporten. Lagring av plast skal ikkje føre til 
forsøpling. Det er ikkje tillate å lagre avfall, plast eller produkt frå verksemda utanfor gnr. 332/bnr. 
75, 77. 
 
Observasjonar og vurdering frå tilsynet 
Under tilsynet blei det observert store mengder avfall lagra på gnr. 332/bnr. 72, sjå figur 1 og bilete 
1, 2 og 3. Dette er tidlegare påpeikt i tilsynsrapport frå 27.06.2018, og det er framleis ikkje tillate å 
lagre avfall på denne lokaliteten. Dette er eit gjentakande avvik, noko me ser alvorleg på. 

mailto:sfropost@statsforvaltaren.no

Bildedokumentasjon i frå Statsforvaltaren viser at det per 06.11.2025 framleis er lagra større 
mengder avfall på området. 
 
Under synfaringa var området rundt gnr. 332/bnr. 72 forsøpla, og det er ikkje sikra mot ulovleg 
lagring. Søppel blir spreidd med vind og kan hamne i nærliggande myr, skog og til slutt i sjøen. Dette 
utgjer ein miljørisiko. Verksemda må rydde området og fjerne avfallet og levere det til godkjent 
mottak. Statsforvaltaren kan ikkje utelukka at det finst forsøpling også andre stader på eigedomen. 
Samstundes har avfall blitt lagra her over fleire år, det medfører ikkje berre en fare for forsøpling 
men også forureining til grunnen. Pkt. 1 i figur 1 og bilete 2 viser at isopor har blitt lagra over svært 
lang tid, dette må leverast til godkjent mottak. Det ble opplyst at verksemda har teke prøver av 
isoporen og at den innehelder høge mengder med skadelege kjemikaliar, og at det derfor skal 
leverast til deponi. Statsforvaltaren krevjar dokumentasjon på at dette er levert til godkjent mottak. 
Området er heller ikkje godkjent for mellomlagring av brukte dekk (sjå pkt. 4 figur 1, bilete 2 og 3), 
desse må fjernast (sjå avvik 3).  
 
Plastavfall er eit alvorleg miljøproblem, særleg når det endar opp i sjøen. Der kan det skade fugl og 
sjøpattedyr. Det er difor avgjerande med gode system for innsamling og handtering av plast. 
Gangstø Transport AS er ein aktør i denne marknaden, og må sikre at plast vert handtert i tråd med 
vilkåra i løyvet. Handsaming som fører til forsøpling av naturen er ikkje akseptabel. 
 

 
Figur 1: Flyfoto frå 2021 over gnr. 332/bnr. 72 kor det ikkje er løyve å lagre avfall. Pkt. 1 viser eit skur med stor 
mengde isopor. Pkt. 2 og 3 er områder som er prega av forsøpling. Pkt. 4 viser område for lagring av dekk.  

Bilete 1: Dei to bileta nedst til venstre viser forsøpling på område 2 (jf. figur 1), resten er frå område 3.  
 

 
Bilete 2: Til venstre viser pkt. 4, lagring av større mengder brukte dekk. Til høyre viser pkt. 3, skur er i ferd med å 
rase saman fylt med ispor, pkt. 1 på figur 1. Små bitar av isopor lekker ut frå skuret.  

Bilete 3: Området nærme pkt. 3 på figur 1. Her er det større mengder avfall i frå oppdrettsnæringa, dekk, og 
metallskrap. På bakken vart det fleire små bitar av plast.  
 

Avvik 2: Verksemda overskrid mengdeavgrensinga for samtidig lagra avfall 
Dette er et avvik frå følgande krav gitt i regelverket 

• Løyvet punkt 1.4 (Mengde mellomlagra avfall/lagringsavgrensing), punkt 8.1 (Journalføring) 
og punkt 1.2 a).  

Skildring av krav 
Det kan til saman lagrast inntil 700 tonn avfall samtidig på anlegget. Avgrensinga inkluderer 
alt avfall på anlegget dvs. mottatt avfall / utsorterte fraksjoner / restavfall. Med dette meiner 
me og at fraksjonar som blir levert eller brukt som produkt (råvare) ved anlegget skal takast 
med. Det skal førast dagleg journal over mengd avfall som blir teke inn på anlegget og mengda 
produkt og avfall som blir teke ut av anlegget. Det skal gå fram korleis avfall er disponert. 
 

Avfallstype Årleg mengde (tonn) Mellomlagring inntil 
(tonn) 

Mottak pr år inntil  
(tonn) 

Folie landbruk 1500 150 
Fôrsekker – storsekk 1500 150 
Plastrøyr 1000 150 
Hardplast 300 50 
Isopor 100 20 
Produksjonsspill-plast 200 100 

 
 
 
Samla maks 4600  

 
Verksemda kan årleg ta imot inntil 300 tonn tau/trossar, men samstundes ikkje ha inne på anlegget 
meir av denne typen avfall enn at det er nok til å fylle opp 2 stk konteinarar som rommar 30 m3. 
 
Verksemda skal ha kontroll på avfall motteke og lagra, jf punkt 8.1.  
 
Observasjonar under tilsynet og vår vurdering 
På kontrolldagen opplyste verksemda at det var ikkje meir enn 700 tonn på anlegget. Av 
landbruksplast var det inne ca. 210 tonn, mot 150 tonn som gitt i løyvet («folie landbruk»). Vidare var 
det 106 tonn fôrsekker, 55 tonn plastrøyr, 20 tonn hardplast. Det var også om lag 200 tonn nøter, 
som verksemda ikkje har løyve til å ta imot, jf. avvik 3. Verksemda har også om lag 40 tonn 
tau/trossar, men dette var meir enn kva en kan lagre i 2 stk. konteinarar (sjå bilete 4). Verksemda 
overskride grensa på 700 tonn som er lagra på anlegget samstundes.   

Verksemda kunne ikkje svare for kor mykje trosser som var inne på anlegget. Det vart også uklart 
kor stor samla mengde avfall som verksemda har på området sitt, ulike tall ble oppgitt munnleg. 
Ettersom verksemda også lagrar fleire typar avfall på området som ikkje er omfatta av løyve (gnr. 
332/bnr. 72, sjå avvik 1) kan ein ikkje utelukka at det er over 1000 tonn avfall samla sett.  
 

 
Bilete 4: Tau og trossar, meir enn det som kan romme 2 konteinerar.   
 

Avvik 3: Verksemda tek imot og lagrar avfall som ikkje er omfatta av løyvet  
Dette er et avvik frå følgande krav gitt i regelverket 

• Løyvet punkt 1.2 b), rammer for type avfall det er ulovleg å ta imot.  
• Løyvet punkt 1.7. dokumentasjon og mottakskontroll.  

Skildring av krav 
I løyvet er det ulovleg å ta imot anna avfall enn næringsavfall av plast spesifisert i 1.2 a). Dekk og 
farleg avfall er ikkje tillate å ta imot.  
 
Verksemda skal ha tilstrekkelege rutinar for å sørge for at ulovleg avfall jf. Vilkår 1.2 b) som kjem til 
anlegget tas ut. Ulovleg avfall skal vidare leverast til eit godkjent mottaks – eller behandlingsanlegg 
så snart som råd.  
 
Observasjonar under tilsynet og vår vurdering 
Under synfaringa blei det observert følgjande avfallsfraksjonar: 
 

• Dekk: både på område som ikkje er omfatta av løyvet og på verksemda sitt godkjende 
område. 

• Store mengder nøter: koparimpregnerte nøter som kan vart klassifiserte som farleg avfall. 
 
Slik løyvet er utforma per i dag, er dekk ein fraksjon verksemda ikkje har løyve til å ta imot eller 
mellomlagre. Gangstø Transport AS hadde tidlegare mellombels løyve til å ta imot og vidareformidle 
bildekk på eigedom 332/74, men dette løyvet gjekk ut i september. Under synfaringa blei det 
registrert fleire dekk både på eigedom 332/77 og på eigedom som ikkje er omfatta av løyvet (332/72, 
sjå bilete 2 og 3). Verksemda har ikkje løyve til å ta imot dekk, og desse må difor fjernast frå området 

og leverast til godkjent mottak. Dersom Gangstø Transport AS ønskjer å ta imot og mellomlagre 
bildekk, må verksemda søkje om endring i løyvet. 
 
Statsforvaltaren fekk under tilsynet sjå to eksempel på mottak av nøter. Reg nr 1009 motteke 
04.03.2025 har merknad «tynt tau med litt avvik (farget)». Reg nr 1043 motteke 28.03.2025 har 
merknad «noe farget tau/impregnert». På spørsmål om korleis desse nøtene blei handtert vidare 
kunne ikkje verksemda dokumentere skriftleg at desse var sendt i retur.  
 
Når det gjeld nøter, særleg dei som er koparimpregnerte, har verksemda ikkje løyve til å ta imot 
desse. Slike nøter skal leverast til godkjent mottak for farleg avfall. Nøter kan også vere impregnert 
med andre miljøskadelege kjemikaliar, og visuell mottakskontroll av nøter er ikkje godt nok. På 
synfaring ble det opplyst at nøter har blitt oppbevart på området i 7-8 år. De lagrar disse nøtene ute, 
utan beskyttelse for vær og vind (sjå bilete 5). Over tid vil det kunne lekke ut kobbar og andre stoffar 
som renner ut i kommunalt overløp ut i fjorden. Dette er ein kjelde til forureining.  
 

 
Bilete 5: Store mengder med nøter vert lagra utandørs på gnr. 332/bnr. 77.  
 

Avvik 4: Verksemda tek imot avfall etter opningstid  
Dette er et avvik frå følgande krav gitt i regelverket 

• Løyvet punkt 1.5 Driftstid.  
Skildring av krav 
Løyvet gjeld for driftstid måndag til fredag mellom 07:00 - 16:00.  
 
Observasjonar under tilsynet og vår vurdering 
Under tilsynet opplyste verksemda at det blir motteke leveransar med avfall både i frå eigne sjåførar 
og ein ekstern transportør etter opningstid. Alt avfall som tas imot ved anlegget skal skje i anleggets 
opningstid.  

Avvik 5: Område for handtering og lagring av avfall er ikkje tilstrekkeleg sikra 
Dette er et avvik frå følgande krav gitt i regelverket 

• Løyvet punkt 3.6 Sikring.   
Skildring av krav 
Handtering og lagring av avfall skal skje på område som er fysisk avsperra slik at uvedkommande 
ikkje kan kome inn på området. Området skal være låst og lukka med port etter arbeidstid. Den del 
av tomta som vender mot fylkesvegen skal ha en jordvoll med planting. Resten av eigendomen skal 
ha et 2,5 meter høgt tre-gjerde. 
 
Observasjonar under tilsynet og vår vurdering 
Ved synfaring av anlegget var det ikkje tilstrekkeleg sikra slik at uvedkommande ikkje kan kome inn 
på området. På bilete 6 kan ein sjå at store deler av tre-gjerde er øydelagt, det ser ut til å ha vore slik 
i fleire år. Til venstre for porten inn til anlegget er det ikkje etablert eit gjerde, her kan ein fritt kome 
inn på området. Manglande sikring av området kan også føre til forsøpling ved at plast og anna avfall 
kan flyge ut til omgjevnadane.  
 

 
Bilete 6: Bilete til venstre viser manglande sikring av område, frå Google Streetview juli 2024. Til høyre er bilete 
frå tilsynsdag.   
 

Merknad 1: Verksemda må sikre at behaldarar med farleg avfall er tilstrekkeleg vaska 
Observasjonar under tilsynet og vår vurdering 
På synfaring vart det observert fleire tomme kanner med hydraulikkolje, sprøytemiddel og fleire 
samanpressa kanner med ensileringsmiddel (sjå bilete 7 og 8). Tomme kanner med 
ensileringsmiddel skal etterkvert bli levert til godkjent mottak ifølge verksemda. Desse kannene har 
faremerknad på seg, og restinnhald av kjemikaliar må handsamast i samsvar med 
sikkerheitsdatablad. Verksemda må sikre at behaldar med ensileringsmiddel er tilstrekkeleg vaska 
slik at det ikkje kan leke ut innhald til omgjevnadane. 
 
Tom emballasje av hydraulikkolje og sprøytemiddel (Roundup, også kjent som glyfosfat) kan lekke ut 
til miljøet dersom dei ikkje er tilstrekkeleg vaska. Vatnet som brukas til vasking av desse behaldarane 
kan vere farleg avfall. Gangstø Transport AS må ha kontroll på korleis tomme behaldare kan leverast 
videre slik at det er i samsvar med regelverket. På sikkerheitsdatablad for Roundup pkt 13.1 står 
følgande: Ikkje forurein vatn med produktet eller behaldaren. Grundig reingjort tomemballasje kan 
leverast saman med hushaldningsavfall eller deponerast på offentleg fyllplass. Ikkje reingjort 
tomemballasje eller plantevernrestar må leverast til mottak for spesialavfall. 

https://vekstmiljo.no/wp-content/uploads/2023/09/Roundup.pdf


  Side: 9/13 

 

 

 

 
Bilete 7: Fleire kanner med hydraulikkolje og ein tom behaldar med Roundup (glyfosfat).  
 

 
Bilete 8: Fleire tomme kanner med ensileringsmiddel som har faremerknad på seg.  
 

Merknad 2: Verksemda må sikre at behaldarar med farleg avfall vert merka 
Observasjonar under tilsynet og vår vurdering 
På synfaring vart det observert eit umerka oljefat med ukjent innhald, det vart sagt at denne 
innehelder rester av olje (sjå bilete 9). Oljefat med innhald av olje skal vere merka med innhald. 
Innhaldet er farleg avfall, dette skal deklarerast i avfallsdeklarering.no på Gangstø Transport AS som 
avfallsprodusent. Ifølge avfallsdeklarering.no har ikkje Gangstø Transport deklarert avviksavfall sidan 
10.11.2023, då vart det deklarert 3000 liter (3 IBC) med «Spillolje og brukte smøreoljer» (avfallskode 
130208). Me minner om at mengde farleg avfall over 1 kg skal leverast til godkjent mottak minst éin 
gong i året.  

Bilete 9: Umerka oljefat med ukjent innhald av diverse oljer.  
 

Merknad 3: Verksemda har manglar i sin miljørisikovurdering 
Observasjonar under tilsynet og vår vurdering 
Verksemda skal identifisere fare og forhold som kan påverke det ytre miljø, vurdere risikoen  
knytt til disse, og utarbeide planer og tiltak for å redusere risiko. Risikovurderinga skal inngå i  
verksemda si dokumenterte internkontroll. 
 
På tilsynsdag kunne ikkje verksemda finne frem miljørisikovurderinga til Statsforvaltaren. I etterkant, 
den 7.11.2025 fekk me ettersendt miljørisikovurderinga. Det er ukjent kva dato dokumentet sist vart 
oppdatert. Statsforvaltaren fekk opplyst av ein deltakar frå verksemda at miljørisikovurderinga ikkje 
blir brukt til dagleg og at dei har den berre fordi det er eit krav i frå myndigheita. Statsforvaltaren 
minner om viktigheita av å aktivt bruke ein miljørisikovurdering for å kartlegge kjelder til utslepp til 
ytre miljø. I tilsendt risikovurdering ser Statsforvaltaren at dykk bør legge til fleire punkter for 
moglege utslepp, til dømes risiko for oljeutslepp i frå eigne maskiner som brukas på anlegget.  
 

Varsel om pålegg om opplysningar 
Statsforvaltaren varslar at me vurderer å pålegge at verksemda sender oss dokumentasjon på  
mengde motteke nøter dei siste 5 åra innan 7. januar 2026. Dokumentasjonen må innehalde kven 
som har levert nøtene, mengde og dato. Pålegget om opplysningar vil bli gitt med heimel i 
forureiningslova § 49. Me viser også til pkt 8.1 i løyvet.  
 

Varsel om pålegg om opprydding  
Statsforvaltaren varslar at me vurderer å pålegge at verksemda ryddar og leverer følgande til lovleg 
avfallsmottak innan 13. februar 2026:  

• Alt avfall, inkludert isopor på gnr. 332/bnr. 72 (jf. avvik 1) 
• Forsøpling rundt gnr. 332/bnr. 72 samlast og leverast (jf. avvik 1) 
• Dekk på gnr. 332/bnr. 72 og 77 (jf. avvik 3) 
• Nøter på gnr. 332/bnr. 77 (jf. avvik 3) 

Verksemda må sende Statsforvaltaren skriftleg dokumentasjon på at desse avvika er retta opp. 
Dokumentasjon må vere i form av bekreftelse for levering av avfall og faktura. 
 
Pålegget om skriftleg tilbakemelding vil bli gitt med heimel i forureiningslova § 49. Pålegget om 
opprydding er gitt med heimel i forureiningslova § 7 fjerde ledd.  
 

Varsel om tvangsmulkt 
For å sikre at avfall på området gnr. 332/bnr. 72 og dekk og nøter (jf. avvik 3) vert fjerna innan fristen 
13. februar 2026, varslar Statsforvaltaren at me vil vedta ei tvangsmulkt om pålegget ikkje vart følgt, 
jf. forureiningslova § 73 knytt til følgande punkter:  
 

• Alt avfall, inkludert isopor på gnr. 332/bnr. 72 (jf. avvik 1) – 200 000 kr 
• Forsøpling rundt gnr. 332/bnr. 72 samlast og leverast (jf. avvik 1) – 85 000 kr 
• Dekk på gnr. 332/bnr. 72 og 77 (jf. avvik 3) – 100 000 kr 
• Nøter på gnr. 332/bnr. 77 (jf. avvik 3) – 950 000 kr 

 
For å unngå at tvangsmulkta vart sendt til innkreving, må Gangstø Transport AS sende inn 
dokumentasjon som viser at avfallsfraksjonane er fjerna frå gnr. 332/bnr. 72, samt dekk og nøter (jf. 
avvik 3). Siste frist for innsending av dokumentasjon på avfallsfraksjonane vart levert vidare innan  
31. mars 2026. 
 

De vil bli pålagt å betale et gebyr 
Statsforvaltaren varslar at GANGSTØ TRANSPORT AS må betale eit gebyr for tilsynet. På bakgrunn av 
forventa ressursbruk tek me sikte på å fastsetje eit gebyr på kr. 51 900. Dette svarar til gebyrsats 1, 
som svarar til ein ressursbruk på om lag fem dagsverk. Gebyret omfattar førebuingar, 
gjennomføring, tilsynsrapport og oppfølging av kontrollen. 
 
De får eit nytt brev med vedtak om gebyr.  
 
Statsforvaltaren er pålagt å krevje gebyr for tilsyn på forureiningsområdet. Me viser til 
forureiningsforskrifta kapittel 39 for meir informasjon om innkrevjing av gebyr til statskassa. 
 

De har høve til å kommentere varslene  
Eventuelle kommentarar til varsel om pålegg om opplysingar, varsel om pålegg om opprydding, 
varsel om tvangsmulkt og varsel om gebyrsats må sendast Statsforvaltaren innan to veker etter at 
dette brevet er motteke, jf. forvaltningslova § 16. 

Del 3: Informasjon om tilsynet 

Gjennomføring av tilsynet 
Tilsynet er gjennomført for å kontrollere om gjeldande krav fastsett i eller i medhald av 
forureiningslova blir overhalde. Vår heimel til å føre tilsyn er forureiningslova § 48. Rapporten gir 
ingen fullstendig tilstandsvurdering av GANGSTØ TRANSPORT AS sitt miljøarbeid eller miljøstatus. 
 
Tilsynet er en del av Statsforvaltarens risikobaserte tilsyn. 
 
Frå Statsforvaltaren deltok: 

• Sissel Berntsen 

• Christian Finnseth 
 
Kontaktperson hos GANGSTØ TRANSPORT AS: 

• Kjell Erik Gangstø 
 

Anlegg kontrollert 
Følgande anlegg tilhøyrande GANGSTØ TRANSPORT AS ble kontrollert under tilsynet: 

• Gangstø Transport AS, Vikevegen 1002, 5568 Vikebygd.  
 

Tema kontrollert 
Følgande tema ble kontrollert: 
• Internkontroll 
• Løyve av 23.06.2017 med nummer 2017.0333.T. 
• Avfallshandtering 
• Utslepp til vann 
 

Regelverk 
Tilsynet omfatta følgande regelverk: 

• Verksemda sin løyve etter forureiningslova 2017.0333.T av 23.06.2017.  
• Lov om vern mot forureiningar og om avfall (forureiningslova) med underliggande forskrifter 
• Forskrift om avgrensing av forureining (forureiningsforskrifta) 
• Forskrift om gjenvinning og behandling av avfall (avfallsforskrifta) 
• Forskrift om systematisk helse-, miljø- og sikkerheitsarbeid i verksemda 

(internkontrollforskrifta) 
 

Framlagt dokumentasjon 
Framlagt dokumentasjon som vart nytta for å verifisere faktiske forhold under tilsynet: 

• Vedlegg 5.3, Kartlegging og risikovurdering, Mottak og lagring av plastavfall. Ettersendt den 
07.11.2025.  

Del 4: Annan informasjon 

Andre tilhøve 
Nytt krav om utsortering: hushaldningsliknande næringsavfall 
Frå 1. januar 2023 trådde kapittel 10a i avfallsforskrifta i kraft: Utsortering og materialgjenvinning av 
enkelte avfallstypar. Kommunar og verksemder der det oppstår hushaldningsliknande næringsavfall, 
fekk plikt til å kjeldesortere matavfall, park- og hageavfall, landbruksplast, samt plastavfall som kan 
materialgjenvinnast. Det kom òg krav om at det utsorterte avfallet skal sendast til førebuing for 
ombruk eller materialgjenvinning. Frå 1. januar 2025 gjeld tilsvarande krav også for papp- og 
papiravfall, glas- og metallemballasje, og tekstilavfall. 
 
Gangstø Transport vart og omfatta av krava for plastemballasje og landbruksplast, her har dykk 
fleire krav til dokumentasjon:  
 

• Årleg mengd utsortert plastavfall og landbruksplastavfall som er motteke for førebuing til 
ombruk og materialgjenvinning. 

• Årleg mengd utsortert plastavfall og landbruksplastavfall som er førebudd til ombruk og 
materialgjenvunne. 

• Årleg mengd utsortert plastavfall og landbruksplastavfall som er vurdert som ueigna for 
førebuing til ombruk eller materialgjenvinning. 

 
Miljødirektoratet har utarbeidd ein rettleiing for verksemder om korleis krava til utsortering og 
materialgjenvinning kan følgjast opp. 
 

De har anledning til å kommentere rapporten 
De har høve til å kome med merknader dersom det er faktiske feil i denne rapporten. Eventuelle 
kommentarar må sendast til Statsforvaltaren innan to veker etter at rapporten er motteken. 
 

Rapporten vil vere offentleg tilgjengeleg 
Denne rapporten er offentleg tilgjengeleg via Statsforvaltaren si postjournal på einnsyn.no, i tråd 
med offentleglova. 
 
 
Med hilsen 
 
Lone Merethe Solheim (e.f.) 
ass. statsforvalter 

  
 
Kirsten Redmond Kristiansen 
fagleder forurensing 

 
 
Dokumentet er elektronisk godkjent 
 
 
 
Kopi til: 

GANGSTØ TRANSPORT AS Gangstøvegen 23 5568 VIKEBYGD 
Vindafjord kommune Rådhusplassen 1 5580 Ølen 

 
 
 

https://www.miljodirektoratet.no/ansvarsomrader/avfall/for-naringsliv/utsortering-og-materialgjenvinning-av-avfall/avfallstyper-og-krav-til-utsortering/

